
DESHMOR NESTORI

E enjte, 27 tetor 2022 - Shenjtori i dités.

Déshmor Nestori. Prokla, e shoqgja e Pont Pilatit. Déshmoret Kapitolina, Erotisa. Ati i
shenjté Dhimitri né Basarabov.

- DESHMOR NESTORI -

Nestori ishte nxénés i Shén Dhimitrit, déshmorit té€ madh né Selanik. Informacione
pér jetén dhe martirizimin e tij na jepet né jetéshkrimin e shén Dhimitrit, gé
kremtuam dje.

- ATl | SHENJTE DHIMITRI NE BASARABOV -

Lindi né fillim té shekullit 13, né fshatin Basarabov, né krahinén jugore té Danubit,
e cila né até kohé i pérkiste mbretérisé sé Bullgarisé. Qé fémijé filloi té ushtrohej né
virtyt me kreshmé dhe lutje.

Nje dité, sic po kulloste lopét, shkeli mbi njé fole né bar dhe theu disa vezé gé
gjendeshin atje. | erdhi shumé keq, dhe vendosi si dénim gé ta linte zhveshur
kémbén gé shkaktoi kété pér tre vjet, dimér veré.

Mé voné shkoi né njé véllazéri murgjérore, dhe si u nénshtrua né bindje, u térhoq
né njé pyll dhe ngriti strehén e tij né njé shpellg, prané lumit Lomos, i panjohur nga
njerézit, dhe naté e dité kérkonte Zotin me lot. Njohu gé mé pérpara ditén e fjetjes
sé tij, késhtu u shtri mbi dy pllaka guri dhe fjeti né paqge.

Shumé vite rrodhén mé pas dhe njerézit pothuajse e kishin harruar fare se atje



ekzistonte njé asket. Njé dite, kur u mbushén tre shekuj pas fjetjes sé shenjtorit,
njé pérmbytje béri qé ujérat e lumit té arrinin deri né shpellé. Rrijedha ngriti pllakat
e gurit dhe nxori né sipérfage trupin e paprishur té shenjtorit.

Njégind vjet mé voné, shenjti iu shfaq né éndérr njé vogélusheje té paralizuar, dhe
e porositi gé t'u kérkonte prindérve té saj ta conin fémijén deri tek lumi gé té
shérohej.

Njé grup i madh priftérinjsh nga ajo diogezé e shogéruan familjen e vajzés deri née
vendin ku ishte varrosur shenjti, dhe pér cudiné e té gjithéve, njé drité e
mistershme u shfaq. Filluan té gérmonin, dhe gjetén trupin e paprishur té shenijtit i
cili rrezatonte Hirin e Shpirtit té Shenjté, i cili shéroi vajzén e vogél. Ata e morén
trupin e shenjtit dhe e cuan né fshatin Basarabov, dhe mrekulli té tjera u kryen.
Atéheré, i gjithé populli erdhi pér té nderuar lipsanin e shenjtit. Episkopi i Vllahisé
ndértoi njé kishé né fshat pér nder té shenjtorit.

Né fund té luftés ruso-turke (1774), ushtria ruse kur arriti afér fshatit, gjenerali Pjer
Saltikov urdhéroi té transferohej né Rusi lipsani i shén Dhimitrit, me géllim gé té
ruheshin nga barbarité e turgve. Kur kortezhi arriti né Bukuresht, njé i krishteré me
emrin Dhimitri Catzi, mik i gjeneralit, nuk déshiroi gé trupi i shenjtit té cohej né
Rusi, ndaj lejoi té merrej vetém njé doré e shenjtit, e cila u dérgua né Lavrén e
Shpellave né Kiev.

Trupi i shén Dhimitrit u vendos né katedralen e Bukureshtit, dhe nderohet si
mbrojtési i gytetit dhe i gjithé Rumanisé.

Cdo vit, mé 27 tetor turmé e madhe njerézish mblidhen né Bukuresht pér té
kremtuar pérgjaté tri ditéve, festén e shén Dhimitrit té ri dhe nderojné lipsanin e tij
té cmuar qé buron pa pushim eré miroje.

- PROKLA, E SHOQJA E PONT PILATIT -

Ndérsa Pilati kryesonte gjyqin pér té gjykuar Krishtin, e shogja, Prokla, i tha: “Ti
mos i béj gjé atij té drejti, sepse sot pésova shumé né éndérr pér até” (Matth.
27.19). Por Pilati, duke preferuar mé tepér t'i pélgente popullit dhe té shmangte
trazirat, nuk ia vuri veshin kétij paralajmérimi.

